
Tratamentu ku 
Docetaxel 
(Taxotere®)

Introdukshon
Kimoterapia ku Docetaxel ta aliviá e doló di e tumor òf e 
metástasisnan. E por prolongá bo bida i redusí síntoma i 
kehonan. Un bia den 3 siman nos ta atministrá Docetaxel na 
bo. Esaki nos ta hasi via di un infuus. Banda di esaki bo ta 
haña remedinan ku ta sòru pa bo haña lo ménos efektonan 
sekundario ku ta posibel. 

Promé ku e tratamentu
Promé ku bo kuminsa ku kimoterapia tin algun preparashon 
nesesario. Di manera ku bo ta haña un kòmbersashon 
informativo tokante e tratamentu. Banda di esaki e dòkter ta 
kontrolá bo sanger. Un òf 2 dia delantá bo tin ku prek sanger 
pa por kontrolá e balornan di sanger. E tratamentu por sigui 
solamente si e balornan di sanger ta bon. Tin bia bo ta haña 
remedinan adishonal komo tratamentu di sosten.

E tratamentu
(kiko bo por spera?) 
Un enfermera ta papia ku bo tokante kon e 3 simannan ku a 
pasa a bai. Ta importante pa bo poné na altura di tur e posibel 
efektonan sekundario ku bo ta tin. Despues nos ta prek un 
infuus den bo brasa. Nos ta konektá e Docetaxel®, despues 
di kual e remedi ta drenta den bo kurpa via di un ardu. Ora 
tur líkido ta den bo kurpa, e enfermera ta remové e infuus. 
Despues bo por bai kas. Den su totalidat e tratamentu ta dura 
alrededor di 1,5 ora. E promé bia ku bo ta risibí Docetaxel® via 
di infuus, ta midi bo preshon regularmente. 

Ku kua efektonan sekundario mi mester tene kuenta kuné? 

Si bo haña efektonan sekundario, pone e enfermera na altura 
di esaki durante e siguiente tratamentu. Posiblemente por hasi 
algu al respekto. 

Den kaso ku bo tin pregunta i/òf keho, bo por tuma kontakto 
ku e enfermera di onkologia. Kende ta alkansabel durante dia/
orario di ofisina via di number: 780 0493.

Posibel efektonan sekundario

E siguiente efektonan sekundario por presentá: 
•	 Kaida di kabei. 
•	 Walmentu di stoma i sakamentu. 
•	 Kambio di smak. 
•	 Influensia riba e funshonamentu di e tutu di wesu.
•	 Diarea. 
•	 Konstipashon (Sushi duru i/òf será di kurpa). 
•	 Reakshon alérgiko. 
•	 Iritashon i/òf inflamashon di e tehido di e sleim oral.
•	 Doló di múskulo. 
•	� Sensashon di hinkamentu i ku tòp di dede i tenchinan 

ta bira dof.
•	 Kansansio/redukshon di energia. 
•	 Kambio di kolo di kueru i uña. 
•	 Influensia riba seksualidat. 
•	 Retenshon di vògt.



6

Tin algun motibu pa yama e enfermera/spesialista di onkologia 
òf e hòspital mesora. Pa esaki lesa e formulario ‘Motibunan pa 
yama e enfermera di onkologia/dòkter.’

